
GOUVÈNÈ CUOMO SIYEN PWOJÈ-LWA POU FÈ PRATIK DWA SAN LISANS VIN YON KRIM 

 

Jodi a, Gouvènè Andrew M. Cuomo te siyen pwojè-lwa k ap fè pratik dwa san lisans vin yon krim klas E.  

 

Gouvènè Cuomo di konsa, “Nou pa gen tolerans pou mètdam pwofesyonèl ki pran pòz yo se avoka epi k 

ap twonpe Nouyòkè ki bezwen èd legal. Nouvo lwa sa a pral ede fè moun k ap twonpe Nouyòkè yo pran 

responsablite yo lè yo ofri sèvis san yo pa gen lisans pou peye konsekans lan. Mwen di mèsi pou moun ki 

sipòte pwojè-lwa ak pou travay di yo sou lwa enpòtan sa a.” 

 

Pou pifò pwofesyon Eta New York bay lisans, pratik dwa sans lisans se yon krim klas E, men anba lwa ki 

la kounye a, pratik dwa san lisans se yon deli. Nouvo lwa a ap fè zak grav pratik dwa san lisans vin yon 

krim.  

 

Nouvo lwa a ap anvigè 1ye novanm 2013. 

 

Senatè Charles Fuschillo di konsa, “Yon moun ki pran yon avoka peye avoka a, epi li fè avoka konfyans 

pou pran kèk desizyon pèsonèl ak finansye ki pi enpòtan, tankou achte oswa vann kay yo oswa kreye 

yon testaman. Mètdam pwofesyonèl ki pran pòz yo se avoka ki gen lisans epi ki konpwomèt zafè 

enpòtan sa yo ta jwenn sanksyon sevè. Mwen bat bravo pou Gouvènè Cuomo poutèt li apwouve lwa sa 

a ki pral ede asire fo avoka yo jwenn sanksyon toutbon poutèt yo twonpe kliyan yo.” 

 

Manm Asanble Ed Braunstein di konsa, “Nan dènye kèk ane yo, te gen anpil santèn plent imigran yo te 

fè paske yo te viktim fo avoka yo. Yo pa ta dwe fòse pèsòn moun pou kite peyi a akòz pratik malonèt 

mètdam pwofesyonèl ki fè konnen yo se avoka. Lè nou gen lwa sa a ki siyen, nou kanpe pou sipòte dwa 

tout Nouyòkè yo pou asire moun yo resevwa bon jan asistans legal.” 

